
Голос

Табасарана

 Тебрик ап1бар   

Мягьячгъалайиъ «Саб 
вуйи Урусат» партияйиз 
жямяаьтлугъдин кюмек 
тувбан штабдиъ Табасаран 
райондин Йигъ к1ули гъуб-
шну. Думу серенжем муни-
ципалитетдин Йигъ къайд            
ап1бан рамкйириъди к1ули 
гъубхнийи.

Серенжемдиъ РД-йин 
Халкьдин Собраниейиъ РД-
йин Главайин вари ихтия-
рар тувнайи вакил Нюсрет         
Уьмаров, РД-йин Халкьдин 
Собраниейин депутат  Ала-
вудин Мирзабалаев, Табаса-
ран райондин глава Мягья-
мед Къурбанов, Табасаран 

Табасаран райондин Йигъ к1ули гъубшну

(Давам 2-пи машнаъ.)

Улихьна йигъари Бургьанкентдиъ «Бургьанкент гъулан 
совет» СП-йиз дахил шулайи гъуларин агьалйирин сход 
гъабхьну. Сходдиъ райондин глава Мягьямед Къурбанов иш-
тирак гъахьну. Серенжемдиъ СП-йиз дахил шулайи  Бургьан-
кент ва Хюряхъ гъуларин агьалйир, райондин депутатарин 
Собраниейин председателин заместителар Аьлимягьямед 
Къазиев ва Яшар Аьбдулов,  гьацира райондин жюрбежюр 
идарйирин ва тешкилатарин вакилар, СП-йин глава Султан 
Шихрягьимов иштирак гъахьну.

Сходдиз уч духьнайдар Мягьямед Къурбановди аьхи-
римжи хьуд йисан райондин артмиш’валин жюрбежюр 
цирклариъ, гьадму гьисабнаан образованиейиъ, рякъярин 
тикилишдиъ, гъулан мяишатдиъ, рягьятвал йивбан къуру-

Гъулан гележегдин артмиш’валин  месэлйир гьял гъап1ну
лушдиъ, дап1найи ляхнарикан ктибтну.

«Бургьанкент гъулан совет» СП-йиъ гъап1у ляхнарикан 
улхури, райондин главайи къайд гъап1нуки, месела, «100 
мектеб» проектдиз асас, Бургьанкент гъулаъ кьялан мектеб-
дин дарамат дибдиан рас гъап1ну, гьадму мектебдиъ «Точка 
роста» кабинет абццну, мектебдиз гьацира автобус жара, 
дидин гъвалахъ воркаут площадка тикмиш гъап1ну, гъулан 
айит1 рякъяр рас ап1бан ляхнар кми-кмиди гъахура. Хъа 
асасуб, Мягьямед Къурбановди къайд гъап1ганси, гьаму 
вахтна Федералин автомобилари гьяракат ап1ру рякъюн 
Бургьанкент ва Ц1анак гъуларин арайиъ 32-37 километрйи-
рин участокдиъ  подъезд дибдиан рас ап1ура. Думут1анна 

райондин депутатарин Со-
браниейин председатель Иса 
Исаев, Табасаран районди-

ан удуч1вну душнайидар, 
гьам райондиъ, гьамсана 
республикайин меркездиъ 

яшамиш шулайи яратмиш 
ап1бан ва илимдин интел-
лигенция иштирак гъахьну.

(Давам 2-пи машнаъ.)

12-пи авгъустдиъ гьарисан 
Варидюньяйин жигьиларин 
Йигъ къайд ап1ура. Думу 
йигъ Варидюньяйин жигьила-
рин йигъ вуди 1999-пи йисан 
ООН-ди мялум гъап1ну. 

Ихь уьлкейиъ, гьадму гьи-
сабнаан ихь райондиъра, жи-
гьилариз, дурарин месэлйириз 
аьхю фикир тувра, гьаз гъа-
пиш жигьилар закурин ихь 
гележег ву. Жигьилари ихь 
уьлкейин, гьадму гьисабнаан 
райондин экономикайин, со-
циалин артмиш’валиъ аьхю 
йишв бисура. Гъи  гизаф ихь 
жигьилари, СВО-йиъ ишти-
рак шули, Ватандин важиблу 
месэлйир тамам ап1ура. 

Вари ихь жигьилариз, Ва-
ридюньяйин жигьиларин 
Йигъахъди тебрик ап1ури, 
сагъвал, хъуркьувалар, хъа 
СВО - йиъ айидариз, вахни-
инди гъалибвал гъадабгъну, 
сагъ-саламатди кьяляхъ гъюб 
ккун ап1ураза. 

«Табасаран район» 
МР-ин Глава

 М.С. КЪУРБАНОВ.

Варидюньяйин 
жигьиларин 
Йигъахъди!

Ихь уьлкейиъ гьарисан 
авгъустдин кьюдпи султ 
йигъан физкультурникдин 
Йигъ къайд ап1ура. Спортдин 
артмиш’вализ гьам республи-
кайиъ, гьамсана районариъ 
аьхю фикир тувра. Ихь район-
дин спортсменари гьам респу-
бликайин, гьамсана Урусат-
дин ва дюньяйин талитариъ 
ужудар натижйир гъазанмиш 
ап1ура. Йислан-йисаз гъула-
риъ спортдин ц1ийи майднар 
ачмиш ап1ура, жигьиларин, 
живанарин арайиъ спортдин 
жюрбежюр турнирар к1ули 
гъахура. Аьхиримжи йисари 
Кьалухъ Мирзайин ччвурнахъ 
хъайи спортдин комплекс-
диъ, «Ургур чвуччвунна сар 
чуччун» гъалайиин, халкьа-
рин арайиъ вуйи аьхю эгье-
миятдин серенжемар к1ули 
гъухну. Физкультурникдин 
Йигъахъди райондин вари 
спортсменар, физкультурайин 
мялимар, тренерар ва актив-
ный уьмрин терефкрар тебрик 
ап1ураза!

«Табасаран район» 
МР-ин Глава  

М.С. КЪУРБАНОВ.

***
Физкультурникдин 

Йигъахъди!

Серенжем шубуб майдан-
диин к1ули гъубшнийи.

«Саб вуйи Урусат» парти-
яйиз жямяаьтлугъдин кюмек 
тувбан штабдин фое  хлихъ-
ди дурхнайи табасаран маш-
гьур халачйири дабалгнайи, 
гьацира душваъ халкьдин 
сяняаьтарин шейэр улуп-
найи. Фоейикк кухняйиъ 
лазим шлу шейэр ктаъбаан, 
хьа тартиб ап1баан, халачи 
убхбаан, гьацира мелхиори-
кан гарк1врар ва ханжлар  
ктаъбаан мастер - классар 
к1ули гъухну.

Серенжемдин асас пай 
конференц-залиъ к1ули 

гъубшну. Эвелиъ штабдин 
вакилари хялар тебрик ва 

«Россети-Северный Кав-
каз» ПАО-йин филиал «Даг-
эгергойин» руководитель 
Арсен Гьяжиев 31-пи июлиъ 
рабочий визитдиинди Та-
басаран райондиз гъафну. 
Табасаран райондиз гъюва-
лин гьякьнаан дугъу дидиз 
улихьна райондин глава 
Мягьямед Къурбановдихъди 
Мягьячгъалайиъ гъабхьи 
гюрюшмишдиъра гъапнийи.

Райондин ватандашари 
главайихъди вуйи приемариъ 
электричествойихъди тямин 
ап1бан ери ужуб дарували-
кан, электросетариъ напря-
жение ц1иб вуйиваликан, 
электролинйир дизигнайи 
гизаф бурузар аварийный 
гьялнаъ айиваликан кми-
кмиди к1ури шулу. Гьад-
диз Арсен Гьяжиевди айи 
гьялнахъди йишв’ин таниш 
хьуз ва Табасаран райондин 
электросетарин коллектив-
дихъди гюрюшмиш хьуз 
кьаст гъап1нийи.

Электросетарин мяишат-
дин работникарин коллек-
тивдихъди гюрюшмишдиъ 
Арсен Гьяжиевди райондин 
главайи думу циркил артмиш 
ап1баз аьхю фикир туврайи-
вал къайд гъап1нийи.

«Райондиъ гьавайиъди 
вуйи линйир  ккудубшу         
аьсрин 60 - 70-пи йисари гъи-
зигдар ву. Аьхиримжи йиса-
ри думу циркил ужу алап1-
баан к1ули гъуху ляхнариз 

дилигди, гьелелиг улихь хай-
лин месэлйир дийигъну ими. 
Ухьу электроэнергияйин 
гъуллугъар гьурк1бан ери ва 
къурулуш хъана ужу алап1уз 
серенжемар кьабул дап1ну 
ккунду. Умудлу вузаки, са-
т1иди вуйи кьувватариинди  
ухьхьан агьалйир электро-
энергияйихъди тямин ап1бан 
ери хайлинси ужу алап1уз 
удукьиди», - гъапну гюрюш-
мишдиъ муниципалитетдин  
главайи.

Арсен Гьяжиевди гьаму 
вахтна райондин электро-
сетариз 90 буруз духнайи-
валикан ва багахь вахтари 

49 бурузсана духну ккуни-
валикан гъапну. Электро-
сетарин мяишатдиз гьацира 
ц1ийи комплектдин транс-
форматорин подстанция, 
трансформаторар, тялукь 
аваданлугъар хпанди ву.

«Дагэнергойин» руководи-
тели гьацира мялум гъап1ну-
ки, эйсйир хътру электро-
сетар  балансдиз гъадагъбан  
ва дурариз гъуллугъ ап1бан 
ляхин давам ап1иди. Думу 
месэлайиин  дийигъури,  
райондин главайи къайд 
гъап1нийики, эйсйир хътру 
сетар райондин электросе-
тарин балансдиз тувуб ва-
жиблу ву, гьаз гъапиш авари-
йный аьгьвалатариъ жаваб-
дарвал гъабхрур кьатl’иди 
аьгъяди ккунду.

Арсен Гьяжиевди «Россе-
ти - Северный Кавказ» ПАО-
йин руководствойин тереф-
наан РЭС-дин работникариз, 
аварийный аьгьвалатариъ 
электричество хътабт1иган 
камивалар вахтниинди им-
дар ап1ури хьпаз, гизаф йи-
сари намуслу зегьмет зигбаз 
ва заан пишекарвализ  лигну, 
Чухсагъулин кагъзар тувну. 
Гьацира РЭС-дин работника-
риз ляхниъ лазим шлу тялукь 
алатарра пешкеш гъап1ну.

 Аь. РАШИДОВ.
 Нурулла 

РЯГЬИМОВДИ 
гъиву шиклар.

Райондин электросетарин важиблу месэлйириз гъилигну

Табасаран райондин Йигъ 
к1ули гъубшну

(Эвел 1-пи машнаъ.)

савайи, гьадму рякъюн Хюряхъ ва  
Бургьанкент гъуларин арайиъ вуйи 
участокдин 4 километр  дибдиан 
рас ап1бан бадали торгар мялум 
дап1-на. Думу рякъюн эгьемият 
СП-йин гъулариъ яшамиш шулайи 
агьалйириз лап аьхюб ву. Рякъ рас 
дап1ну ккудубк1иган, СП-йин ва 
Сиртич зонайин гъулариъ яшамиш 
шулайи агьалйириз райцентриз гъюз 
лап гъулай хьибди.

Райондин главайи сходдиз уч 
духьнайидарикан, СП-йин социа-
линна – экономикайин гьял лап ужу 
алап1бан ва думу месэлйир район 
артмиш ап1бан гележегдиз вуйи пла-
нарик кирчбан бадали, чпин фикриан 
варит1ан важиблу ва сабпи нубатнаъ 
гьял дап1ну ккуни месэлйирикан пуб 
ккун гъап1нийи. Йиц1уд йисариинди 
гьял дап1ну ккуни важиблу саб месэ-
ла гьякьикьатди гьял шула – думу ча-
кан зиихъ дупнайи ва поселениейин 
гъулариантина гъябгъюрайи «Кав-
каз» ФАД-дихъна вуйи подъезд ву.

Жара месэлйирикан асасуб – му 
агьалйир убхъру штухъди тямин 

Гъулан гележегдин артмиш’валин  
месэлйир гьял гъап1ну

(Эвел 1-пи машнаъ.) ап1уб. Гъулариз шид «К1ару яркур» 
участокдиан гъюра. Водопровод 50 
йис улихьна тикмиш гъап1уб ву ва 
думу гъи агьалйириз гьубк1радар, 
гьаддиз хулариз шид сяътариинди 
деебтура. Ерли агьалйири «Т1юрягъ 
гъулан совет» СП-йин ругариин али 
карьерарин гьякьнаан аьрзар ап1у-
райи, гьаз гъапиш дурари дагъдиан 
гъюрайи штуз эсер ап1уз мумкин 
ву. Думут1анна савайи, улихьнаси 
гъургъу аьхю мархьарин натижайиъ 
водопровод къайдайиан удубч1вну.

Райондин главайи, думу месэла 
вахтниинди гьял ап1бан бадали, 
лазим вуйи техника ва материалар 
деетуз, хъа гележегдиъ, Хюряхъ ва 
Бургьанкент гъулар тамамди штухъ-
ди  тямин ап1бан бадали, государ-
ствойин программйирикан саб про-
граммайик кипуз  капиталин проект 
тартиб ап1уз тялукь гъуллугъариз 
табшуругъар тувну.

Сабсана месэла – му Бургьанкент 
гъулаъ биц1идарин багъ адрувал 
ву. Гъул’ан агьалйир, асас вуди жи-
гьилар, удуч1вну гъягъюри хьува-

(Аьхир 8-пи машнаъ.) (Аьхир 8-пи машнаъ.)

штабди к1улиз адагъурайи проектар 
тамам ап1бак Табасаран районди 
аьхю пай киврайиб къайд гъап1нийи.

Табасаран районди, месела, эко-
логияйин декада к1ули гъабхбаъ 
ужудар натижйир улупнийи. Гьаддиз 
райондин саб жерге вакилар «Саб 
вуйи Урусат» партияйиз жямяаьт-
лугъдин кюмек тувбан штабдин 
Чухсагъулин кагъзарихъди лишан-
лу гъап1нийи. Серенжемдиъ, думу 
штабдин ляхниъ заан активвал улуп-
баз лигну, райондин глава Мягьямед 
Къурбановдизра Чухсагъулин кагъаз 
тувнийи.

Тебрикнан гафариинди серенжем-
диъ РД-йин Халкьдин Собраниейиъ 
РД-йин Главайин вари ихтиярар 
тувнайи вакил Нюсрет Уьмаров, РД-

йин Халкьдин Собраниейин депутат 
Алавудин Мирзабалаев удуч1вну 
гъулхнийи.

Серенжемдиъ Табасаран районди-
кан презентацияйин ролик улупну, 
райондин ругариин туристариз улу-
пуз шлу варит1ан уткан йишварикан 
ктибтну. Дицистар йишварикан вуди 
Хючнаарин (Хянгъярин) рибчра, 
«Ургур чвуччвунна сар чуччун» 
гъала, Къужникарин табиаьтдин 
гъяд, Хуст1ларин «Дюрхъ» ва гьаци 
жарадар улупуз шулу.

«Табасарандин Йигъ» серенжем-
диъ СВО-йиъ Табасаран райондин 
вакиларин гьунарариканра гъап-
нийи. Душваъ СВО-йин иштиракч-
йир удуч1вну гъулхнийи. Дурари 
СВО-йин гьарсар иштиракчийиз 
Дагъустандин Глава Сергей Мели-
ковди,  «Саб вуйи Урусат» партияйиз 
жямяаьтлугъдин кюмек тувбан штаб-
ди ва Табасаран райондин главайи 

кюмек туврайивал къайд гъап1ну.
Серенжемдиъ гьацира адлу аьр-

Тикилишчи. Му пишейин 
эйсйир варит1ан игьтияж  
айидар вуди гьисаб шула, 
гьаз гъапиш ихь уьмрин 
аьхюну пай вахт ухьу саб 
фу-вуш тикмиш, рас ап1ури 
адап1урхьа. Хьадну, тики-
лишдин ляхнар гъизгъинди 
к1ули гъягъюрайи вахтна, 
тажрубалу тикилишчйир 
дихъуз гизаф читинди шулу. 
Дицдар тикилишчйириз ти-
килишар тикмиш ап1уз йис 
ккимиди теклифар шулу.

Ухьуз рябкъюрайиганси, 
аьхиримжи йисари ихь уьл-
кейиъ тикилишдин ляхнар 
гъизгъинди к1ули гъахуз 
хъюгъна. Гьаци вушра, ла-
зим вуйи къайдайихъна вари 
рякъяр, булагъар, жюрбежюр 
жюрейин аьхю тикилишар 
хуз мумкинвал шуладар. Ми-
салназ, гъадагъухьа  рякъяр. 
Ухьуз ккуни къайдайиъ айи 
рякъ улупуз читинди ву. Ав, 
ухьуз айи мялуматариинди, 
рякъяр рас, ясана ц1ийи-
дар тикмиш дарап1ру вахт 
шулдар. Гьаци вушра, ухьу 
ишлетмиш ап1урайи аьхюну 
пай рякъяр машин гьяракат 
ап1уз лазим вуйи къайда-
йиъ адар гъапишра, куч1ал 
даршул. 

Тикилишчивал ухдихъан-
мина айи циркларикан саб 
ву. Тикилишдин цирклиъ ли-
хурайидар, хьад  кьюрд дар-
пиди, тикилишдин ляхнар 
к1улиз адагъбиин машгъул-
ди шулу, гьаз гъапиш ккебгъ-
найи тикилиш улупнайи 
вахтназ ккудубк1ну ккунду, 
иллагьки яшайишдин хулар. 
Яшайишдин хулариз кки-
лигурайи инсанар фукьан 
вушра а. Ихь гъулариъ яша-
йишдин хулар агьалйири чпи 
тикмиш ап1уру, хъа шагь-
рариъ яшайишдин гизаф 
мертебайин хулар тикмиш 
ап1уз тикилишдин жюрбе-
жюр фирмйириз табшурмиш 
ап1уру. Хуларин нубатнахъ 
хайлин йисари дийигъна-
йидарин кьадарра ц1иб дар. 
Хъа ухьуз рябкъюрайиганси, 
аьхиримжи йисари тикмиш 
ап1урайи жара тикилишарин 
кьадарра аьхюб ву.

Росстатдин улупбариинди, 
ихь уьлкейиъ тикилишдин 
цирклиъ 6 миллиондилан 
зина кас лихура. Лазим вуйи 
тикилишар тикмиш ап1ури, 
дурари уьлкейин агьалйир 
жюрбежюр тикилишарихъди 
тямин ап1ура.

Мисалназ, статистикайин 
улупбариан мялум шулайи-
ганси, ккудубшу йисан ихь 
уьлкейиъ вари сабишв`инди 
1,13 миллион квадратный 
метрт1ан зина анжах яша-
йишдин хулар тикмиш 
гъап1ну. Тикмиш ап1убт1ан 
савайи, миллионариинди 
квадратный метр хулар рас 
ап1увалин ляхнарра к1у-
ли гъухну. Хайлин кьадар 
ц1ийи гъядар, рякъяр, бу-
лагъар тикмиш, айидар рас 
гъап1ну. 

Гьаму йисанра ихь уьлке-
йиъ тикилишдин ляхнар к1у-
ли гъахувал яваш шуладар, 
аьксина вуди, дурар хъана 
артухъди тикмиш ап1ура. 
Гьаци, Росстатдин улупба-
риинди, гьаму йисан сабпи 
гьац1аъ ихь уьлкейиъ 53 
миллион квадратный метр-
т1ан зина яшайишдин хулар 
тикмиш гъап1ну. Тикмиш 

 11-пи авгъуст-тикилишчийин йигъ

Варит1ан жанлуди либхру ва заан 
маважибар айи  циркларикан саб

ап1рударин улихь хьайи-
дарин жергейиъ Дагъустан 
Республикара а. Пишекрари 
къайд ап1урайиганси, тик-
миш ап1урайи яшайишдин 
хуларин 70 процент агьалйи-
ри чпи тикмиш ап1урайидар 
вуди гьисаб шула, яни хусуси 
тикилишар ву.

Зиихъ къайд дап1найи-
ганси, ихь республикара 
тикилишар тикмиш ап1ба-
ан улхьан жергйириъ айи 
республикйирикан саб ву. 
Республикайин гъулариъ ва 
шагьрариъ гизаф мертеба-
йин хуларт1ан савайи, аьхю 
кьадар хусуси хулар тикмиш 
ап1увалра ужуб къайдайиъ а. 
Мисалназ, Росстатдин улуп-
бариинди, ккудубшу йисан 
Дагъустан Республикайиъ 
саб миллион квадратный 
метрт1ан зина  анжах  яша-
йишдин хулар   тикмиш 
гъап1ну.  Гьадму   гьисаб-
наан, 500  агъзур  квадрат-
ный    метрйихьна гизаф 
мертебайин хулар. Хъа гьаму 
йисан сабпи гьац1аъ    ре-
спубликайиъ кюб миллион 

1964-пи  йис ан 
гардандиъ дидис-
найи  мажбурна -
мйир артухъдира 
кади тамам ап1бан 
бадали Думурхьил 
гъулан Крупскийин 
ччвурнахъ  хъайи 
колхоздин МТФ-йин 
работникари намус-
лувалиинди зегьмет 
гъизигну. Ляхнин 
натижйирра писудар 
дар. Гьарсаб хизан-
диз 1000 литр план 
вуди, му колхоздин 
дояркйири сабпи 
январилан сабпи де-
кабриз 1184 никк 
ккудубзну.

Хючнаарин кья-
лан школа-райондиъ 
варит1ан аьхю ва 
ужудар кадрйирихъ-
ди тяъмин дап1-
найи школа гьисаб 
шулу. Мушваъ 554 
кас урхурайидар а. 
Дурариз билиг ва 
тербия туври 30 кас 
муаьлимари ляхин 
ап1ура.

Школайин дирек-
цияйи ва муаьлима-
рин коллективди ур-
хурайидариз дерин 
аьгъювалар тувбаз, 
жигьил насил ком-
мунист рюгьниинди 
тербияламиш ап1баз 
гизаф фикир тувра.

1964-1965-пи урх-
ру йис тешкиллува-
лиинди ккебгъу му 
школайиъ урхура-
йидари, дарснаъ гъа-
дагъу теорияйин аьгъювалар 
практикайихъди аьлакьалу 
ап1бан бадали вари шараи-
тар яратмиш дап1на. Вари 
лазим вуйи приборарихъди 
ва жара  шейэрихъди тямин 
дап1найи физикайин, хими-
яйин ва жара    лабараторйи-
риъ урхурайидари жюрбе-
жюр тажрубйир гъахбиинди 
чпи гъадагъу теорияйин 
материал практикайихъди 

сат1и ап1ура.
 Шиклиъ: 11-пи классдин 

урхурайидар вуйи (гагул 
терефнаан арччул терефназ-
ди) Ражаб Ражабов, Мухтар 
Омаров ва Ханмягьямед 
Гюлмягьямедов физикайин 
лабараторияйиъ газарин хас 
лишнар аьгъю ап1бан зиин 
тажрубйир гъахури.

 Шикил гъивур 
Н. РАЖАБЯЛИЕВ ву.

Колхоздин дояркйир вуйи 
Ф. Къафаровайин, Г. Гюле-
човайи, Ш. Аьбдуллаевайи 
чпин хилиъ айи хюнйириз 
ужуб гъуллугъ яратмиш 
ап1баз асас гизаф никк кку-
дубзбиинди государствойиз 
никк масу тувбан план вах-
тназ улихьна тамам ап1ру 
мумкинвал тувну.

Му колхоздин малдарари 
государствойиз никк масу 
тувбаъси йикк тувбаъра 
аьхю хъуркьувалар гъазан-
миш гъап1ну. Колхоздиз 
1964-пи йисан 60 центнер 
йикк тувуб план вуди 11 ваз-
лин арайиъ мурари 93 цент-
нер йикк тувну, яъни план 
133 процент тамам гъап1ну. 

МТФ-йиъ ужудар нетижйир 
гъазанмиш ап1баз колхоз-
дин правлениейин малда-
рарин гьякьнаан лигурайи      
гъайгъушну, дурарихъди 
гъабхурайи ляхни кюмек 
тувра. Фермайин работника-
риз ляхниъ яшайишдин гъу-
лай шараитар артухъ дап1на.

Гьаму улихьна чан ляхин 
ккудубк1у СССР-ин Вер-
ховный Советдин сессияйин 
материалариин рюгьламиш 
духьнайи, му улихь хьайи 
дояркйири малдарвалин про-
дуктивныйвал за ап1баан 
хъана аьхю мажбурнамйир 
гъадагъну.

 
(Ич мухбир).

 Табасаран райондин 
95 йис хьпан гъаншариъ

Ихь райондин тарихдиан 
кьюб макьала

«Табасарандин сес» газатдин цци июлин 26-диъ чапди-
ан удубч1ву  30-пи нумрайиъ учу мялум дап1найиганси,  
«Табасаран райондин 95 йис хьпан гъаншариъ» рубрика 
ачмиш дап1нача. Гъи думу рубрикайиккди 1964-пи йисан 
19-пи декабриъ чапдиан удубч1ву «Колхоздин уьмур» га-
затдиан кьюб макьала чап ап1урача. макьалйир дигиш 
дарап1ди туврача.

квадратный метрт1ан зина 
яшайишдин хулар, гьадму 
гьисабнаан саб миллион 
квадратный метрт1ан зина 
агьалйири хусуси хулар тик-
миш гъап1ну. Улупбариан 
рябкъюрайиганси, ккудуб-
шу йисант1ан гьаму йисан 
республикайиъ яшайиш-
дин хулар тикмиш ап1увал      
хайлинси артухъди ву.

Къайд дап1ну ккундуки, 
тикилишдин цирклиъ ли-
хуз гьаммишан пишекрар 
гьурк1ри  шулдар. Думу 
цирклиъ лихурайидарин, 
тикилишдин тамам ап1ру 
ляхнариз лигну, гъазанжарра 
аьхюдар шулу. Мисалназ, 
статистикайин улупбари-
инди, Урусатдиъ  тикилиш-
дин цирклиъ лихурайидари 
кьялан гьисабнииди, гьар 
вазли 63 500 манат маважиб 
адабгъурайиб гьисаб шула, 
хъа Дагъустан Республика-
йиъ - 48 500 манат. Му улуп-
бар тикилишдин ляхнарихъ 
лихурайи вари пишекрариз 
аид вуйидар дар. Мисалназ, 
Мягьячгъалайиъ тикилиш-
дин инженерин маважиб 70 
агъзур манат, Каспийскийиъ 
– 73 агъзур манат, прорабдин 
– 60 агъзурилан 180 агъзур 
манатдихьна ву. 

Ихь райондиъра гьарисан 
тикилишдин хайлин ляхнар 
к1ули гъахуру. Райондиъ 
аьхирихъси рас ап1увалин 
ляхнар тамам ап1ури шулу. 
Асфальт, бетон, кирпич гья-
зур ап1ру тешкилатари думу 
продукцияйихъди район-

дин агьалйир тямин ап1у-
ру. Райондиъ тикилишдин 
гъван ккадабгъру хайлин 
карьерар а, гьадму гьисаб-
наан 6 карьер гьяракатнаъ 
айидар. Ерли гъванарикан 
тикилишар тикмиш ап1ури 
имдаршра, думу гъвандизра 
аьхю игьтияж а, гьаци вуйи-
ган, думу жюре гъван гьязур 
ап1рударра ухьуз ахьуз.

Ккудушу йисари райондиъ 
мектебарин рас ап1увалин 
ляхнар, мектебарин гьяятар, 
гъирагъ - бужагъар албагуз, 
рякъяр рас ап1уз ва расвалин 
жара ляхнар к1ули гъахуз 
подрядчикарихъди хайлин 
йикьрар гъийит1ну. Мисал-
наз, аьхиримжи юкьуд, хьуд 
йисан  райондиъ  хайлин кьа-
дар мектебар, биц1идарин 
багъар, райцентриъ ва гъу-
лариъ айи хайлин СДК-йир, 
библиотекйир, сагъламвалин 
ужагъар капитально рас, 
ц1ийидар тикмиш гъап1ну. 
Гъулариъ ц1ийи скверар тик-
миш, айидар рас ап1увалин 
ляхнар к1ули гъухну.

Аьхирижи йисари рякъяр 

тикмиш ва капитально рас 
ап1увалин ляхнариз рай-
ондин руководствойи асас 
фикир тувра. Мисалназ, кку-
дубшу йисан райондин 130 
километр  манзил     рякъяр 
рас гъап1ну, 8 километр 
рякъ`ин асфальт улубзну. 
Гьаму йисанра райондин 
гъулариъ рякъяр рас, ц1ийи 
скверар, мектебар тикмиш, 
айидар рас ап1увалин ляхнар 
жанлуди к1ули гъягъюра. 
Райцентриъ парк ц1ийи ала-
п1ура.

Ухьуз рябкъюрайиганси, 
аьхиримжи вахтна райондиъ 
ресторанаринна-гостиниц-
йирин комплексар, кафе  
тикмиш ап1увалра заан дере-
жайиъ а. Саб жикъи вахтнан 
арайиъ райондин гъулариъ 
ва центриъ саб-швнуб ком-
плекс тикмиш гъап1ну,  гья-
ракатнаъ ирчну, кафе ачмиш 
гъап1ну, дурар тикмиш ап1у-
вал давам шули ими. 

Ихь тикилишчйири гьаму 
йисаз планламиш дап1найи 
тикилишдин вари ляхнар 
к1улиз адагъуз ният дап1на. 
Гъит дурарин ниятар к1улиз 
удуч1ври.

Тикилишдин йигъахъди 
райондин вари тикилишчйир 
тебрик ап1ури, дурариз жан-
дин сагъвал, чпи тамам ап1у-
райи ляхниъ хъуркьувалар 
хьуб ккун ап1урахьа.

 Угълангерек
АЬБДУЛКЕРИМОВА, 

гъулан мяишатдин 
отделин редактор.

Для органов местного са-
моуправления обращения 
граждан являются важней-
шим источником инфор-
мации, необходимой для 
принятия качественных 
решений, своевременного 
реагирования на коррупци-
онные проявления.

ЕСЛИ ВАМ ИЗВЕСТНЫ 
ФАКТЫ СОВЕРШЕНИЯ 
КОРРУПЦИОННЫХ ПРА-
ВОНАРУШЕНИЙ ИЛИ      
ПРЕСТУПЛЕНИЙ СО-
ОБЩИТЕ ОБ ЭТОМ:

- ПО ТЕЛЕФОНУ ДО-
ВЕРИЯ АДМИНИСТРА-
ЦИИ МР «ТАБАСАРАН-
СКИЙ РАЙОН» 98-94-51, 
98-93-85;

-ПО АДРЕСУ РД, ТА-
БАСАРАНСКИЙ РАЙ-
ОН, с. ХУЧНИ, ул. ОС-
МАНОВА 32, на адрес 
tabasaranrayon@edaq.ru

-В ФОРМЕ ЭЛЕКТРОН-
НОГО ДОКУМЕНТА С 
УКАЗАНИЕМ ФАМИ-
ЛИИ, ИМЕНИ, ОТЧЕ-
СТВА И КОНТАКТНОЙ 
ИНФОРМАЦИИ ЗАЯВИ-
ТЕЛЯ.

Формы коррупционных 
проявлений, которые яв-
ляются основанием для 
обращения

 - если должностным ли-
цом организации, куда вы 
обратились, создаются усло-
вия, вынуждающие Вас дать 
взятку за действия, входящие 
в компетенцию данного ор-
гана. Примером может быть 
волокита при рассмотрении 
Вашего вопроса, открытое 
вымогательство взятки, или 
другие подобные действия;

- если ваши законные пра-
ва на услуги, представляе-
мые данной организацией, 
оспариваются должностным 
лицом организации в лич-
ных целях или трактуются 
в целях получения выгоды;

- использование долж-
ностным лицом своего слу-
жебного положения вопреки 
интересам государственной 
службы.

Как поступить в случае 
вымогательства (подкупа)

1.Внимательно выслушать 
и точно запомнить постав-
ленные Вам условия 

2.Следует вести себя край-
не осторожно, вежливо, без 
заискивания, не допуская 
опрометчивых высказыва-
ний.

3.Постарайтесь перенести 
вопрос о времени и месте 
передачи взятки до следу-
ющей встречи, предложить 
для этой встречи хорошо 
знакомое Вам место. Но не 
переусердствуйте в своем 
настаивании.

4.Поинтересуйтесь о га-
рантиях решения Вашего 
вопроса в случае вашего 
согласия дать взятку или 
совершить коммерческий 
подкуп.

5.Не берите инициативу 
в разговоре на себя, больше 
слушайте, позволяйте взят-
кополучателю выговориться, 
сообщить Вам как можно 
больше информации.

Запомните бороться с 
коррупцией не безопасно, 
поскольку коррумпиро-
ванный чиновник заведо-
мо сильнее, он обладает  
административным ре-
сурсом

Порядок действий при столкновении 
с фактами коррупции

Не надо преувеличивать 
опасность коррупционеров. 
Как правило, это люди, для 
которых методы уголовных 
репрессий не приемлемы.

Коррупционер силен, пока 
во власти. Как показывает 
практика, лишившись своих 
полномочий, он становится 
уязвимым и не опасным для 
свидетелей и других участ-
ников процесса.

Остающиеся же во власти 
их связи, обычно дистан-
цируются от изобличенных 
коррупционеров, чтобы себя 
не скомпрометировать. По-
этому какое-либо воздей-
ствие на свидетелей, бывшие 
соратники и коллеги не ока-
зывают.

Напомним, что существует 
Федеральный закон РФ «О 
государственной защите 
потерпевших, свидетелей и 
иных участников уголовного 
судопроизводства". 

Что следует предпри-
нять?

Вам предстоит принять 
решение. В связи с этим у 
Вас возникает два варианта 
действий:

Первый: прекратить вся-
кие контакты с вымогателем.

Второй: встать на путь 
сопротивления коррупцио-
нерам – взяточникам и вы-
могателям.

Каждый человек свобо-
ден в выборе своего реше-
ния. 

Но, как свободная лич-
ность, он не может не осоз-
навать, что зло должно быть 
наказано. Поэтому второй 
вариант в большей степени 
согласуется с нормами мо-
рали и права.

Кроме того, Вы можете 
обратиться с заявлением по 
месту жительства:

- в органы МВД -   горячая 
линия 8(87249) 2-34 04,2-
41-13.     

- в органы Прокуратуры 
– горячая линия 8(87249) 
2-41-64.

- в Следственное управле-
ние Следственного комитета 
- 8(87240) 4-14-44

-  в Управление ФСБ – 
8(80022)4-22-22 

 Одной из форм сооб-
щения о правонарушении 
коррупционного характера 
является анонимное обраще-
ние в правоохранительные 
органы. Хотя в этом случае 
заявитель не может в виду 
анонимности рассчитывать 
на получение ответа, а само 
анонимное обращение о пре-
ступлении не может служить 
поводом для возбуждения 
уголовного дела (п.7 ст. 141 
УПК РФ, но), оно обязатель-
но проверяется. 

ВАМ НУЖНО
Написать заявление о 

факте вымогательства у Вас 
взятки или коммерческого 
подкупа, в котором точно 
указать:

Кто из должностных лиц 
(фамилия, имя, отчество, 
должность, наименование 
учреждения) вымогает у 
вас взятку или кто из пред-
ставителей коммерческих 
структур толкает Вас на со-
вершение подкупа;

Какова сумма и характер 
вымогаемой взятки (под-
купа);

За какие конкретно дей-

ствия (или бездействие) у 
Вас вымогают взятку или 
совершается коммерческий 
подкуп;

В какое время, в каком 
месте и каким образом 
должна произойти непосред-
ственная дача взятки или 
должен быть осуществлен 
коммерческий подкуп. 

ЭТО ВАЖНО ЗНАТЬ
Устные сообщения и пись-

менные заявления о корруп-
ционных преступлениях 
принимаются в правоохра-
нительных органах неза-
висимо от места и времени 
совершения преступления 
круглосуточно.

Вас обязаны выслушать и 
принять сообщение в устной 
или письменной форме. При 
этом Вам следует поинтере-
соваться фамилией, должно-
стью и рабочим телефоном 
сотрудника, принявшего 
заявление.

Вы имеете право получить 
копию своего заявления с от-
меткой о его регистрации в 
правоохранительном органе 
или талон-уведомление, в 
котором указываются  све-
дения о сотруднике, при-
нявшем заявление и его 
подпись, регистрационный 
номер, наименование, адрес 
и телефон правоохранитель-
ного органа, дата приема 
заявления.

В правоохранительном ор-
гане полученное от Вас со-
общение (заявление) должно 
быть зарегистрировано и 
доложено вышестоящему 
руководителю для осущест-
вления процессуальных дей-
ствий согласно требованиям 
Уголовно-процессуального 
кодекса РФ.

 Вы имеете право выяс-
нить в правоохранительном 
органе, которому поручено 
заниматься Вашим заявле-
нием, о характере принимае-
мых мер и требовать приема 
Вас руководителем соответ-
ствующего подразделения 
для получения более полной 
информации по вопросам, 
затрагивающим Ваши права 
и законные интересы.

В случае отказа принять 
от Вас сообщение (заявле-
ние) о коррупционном пре-
ступлении Вы имеете право 
обжаловать эти незаконные 
действия в вышестоящих 
инстанциях, а также по-
дать жалобу на неправомер-
ные действия сотрудников 
правоохранительных орга-
нов в прокуратуру региона, 
Генеральную прокуратуру 
Российской Федерации, осу-
ществляющие прокурорский 
надзор за деятельностью 
правоохранительных орга-
нов.

Помните: правоохра-
нительные органы рас-
полагают широчайшим 
спектром возможностей по 
борьбе с коррупцией, но без 
обращений и активной по-
мощи граждан эта борьба 
значительно замедляется!              
Победим коррупцию в ме-
сте!

Помощник  главы 
администрации  

Табасаранского района 
по вопросам  

протидействия  
коррупции  

Саидов Н.Э.

За особые заслуги перед 
многонациональным народом 
Дагестана, Керимов Залум 
Платович награжден Золо-
той звездой «Народный герой 
Дагестана» Керимов Залум 
Платович уроженец села Гуми.

Указом Президента Россий-
ской Федерации, за мужество 
и отвагу, проявленные при ис-
полнении воинского долга на 
СВО, выходец села Гуми Таба-
саранского района Ахмедханов 
Максим Русланович награждён 
орденом Мужества.

Указом Президента Россий-
ской Федерации,за  мужество и 
отвагу, проявленные при испол-
нении воинского долга на СВО, 
уроженец села Гурхун Табаса-
ранского района,Магомаев Ах-
мед Шихахмедович награждён 
медалью Жукова.

За мужество и отвагу, прояв-
ленные при исполнении воин-
ского долга на СВО, уроженец 
села Дюбек Табасаранского 
района, Алискендеров Султан 
Абдулнасирович награждён: 
орденом Мужества; орденом 
Мужества;  медалью Жукова; 
медалью «За Отвагу»; медалью 
«За храбрость II степени» а так-
же ведомственными наградами: 
"За доблесть II степени", "За 
боевые отличия",

Присвоено (досрочно) воин-
ское звание «Майор».

Решением  Союза обще-
ственных объединений Да-
гестана «Защитник Отече-
ства» совместно  с руковод-
ством ряда общественных 
организаций,за исключи-
тельные заслуги перед да-
гестанским народом уро-
женец с.Сиртыч Сеферов 
Рамиз Джамалутдинович-
награжден высшей наградой 
общественного признания 
Золотой Звездой «Герой 
Дагестана»

Герои СВО
Решением ОБЩЕСТВЕН-

НОГО ДВИЖЕНИЯ ПО УВЕ-
КОВЕЧЕНИЮ ПАМЯТИ О 
ВЫДАЮЩИХСЯ ДЕЯТЕЛЯХ 
РЕСПУБЛИКИ ДАГЕСТАН И 
ПАТРИОТИЧЕСКОМУ ВОС-
ПИТАНИЮ МОЛОДЕЖИ, за 
особые заслуги, проявлен-
ные при исполнении боевых 
задач в зоне проведения 
специальной военной опе-
рации, уроженец села Хуч-
ни Рамазанов Абдулгамид 
Абдулжавадович награжден 
специальным званием «На-
родный Герой Дагестана».

Указом Президента    Рос-
сийской Федерации,за  муже-
ство и отвагу, проявленные 
при исполнении воинского 
долга на СВО, уроженец 
села Гасик Табасаранского 
района,Зекерьяев Нарман 
Аюбович награждён меда-
лью Жукова.

За особые заслуги перед 
многонациональным наро-
дом Дагестана, Зекерьяев Ус-
ман Шахбанович награжден 
Золотой звездой «Народный 
герой Дагестана» Зекерьяев 
Усман Шахбанович уроже-
нец села Гасик.

Ранее Указом Президента 
Российской Федерации на-
граждён  медалью Суворова. 

( Подготовлено по 
материалам СМИ.)

  СВО-йин игитар

СВО-йиъ гъуллугъ ап1у-
райи ихь райондиан вуйи 
жигьиларин командирарин 
терефнаан Дагъустан Рес-
публикайин Глава Сергей 
Меликовдиз, «Табасаран 
район» МР-ин Глава Мягья-
мед Къурбановдиз, жигьи-
ларин абйир-бабариз кми-
кмиди гъюрайи чухсагъулин 
кагъзари, гьелбетда, фунур 
касдинра юк1в шад ва уткан 
ап1уру. Гьаму нубатнан чух-
сагъулин кагъзар Мягьрягъ 
гъулан агьали Рауф Хейрул-
лаевич Ильясовдин коман-
дирарин терефнаан дугъан 
абйир-бабариз ва райондин 
глава Мягьямед Къурбанов-
диз дуфнайидар ву. 

Абйир-бабариз гъафи чух-
сагъулин кагъзиъ гьамцдар 
гафар дидик1на: «Гьюрмат-
лу вуйи Хейрулла Вагьидович 
ва Земфира Багьаутдинов-
на! Аьхю такабурвалиинди 
ичв бай Рауф Ильясовди ихь 
Ватан уьбхбан эскервалин 
гъуллугъ намуслувалиинди 
тамам ап1урайиваликан 
учвуз мялум ап1урача. Укра-
инайиъ к1ули гъябгъюрайи 
спецоперацияйиъ иштирак 
шулайи садпи йигъарилан-
мина мугъу учв эскервалин 
умудлу юлдашси, арайиз 

СВО-йиъ иш-
тирак  шулайи 
ихь ватанагьли, 
Ляха гъул’ан вуйи 
Юсуф Аьлимягья-
медов улихьнаси 
РФ-йин Прези-
дентдин Указди-
инди  «К1убанва-
лиз лигну» меда-
лихъди лишанлу 
гъап1ну. Юсуф 
Аьлимягьямедов 
СВО ккебгъайиз 
Табасаран рай-
ондин  админи-
страцияйин Жи-
гьиларин центриъ 
лихури айи.  Спе-
циальный воен-
ный операция-
йин зонайиз  думу 

Табасаран райондиан ху-
суси метлеб айи женгнан 
операцияйиъ айи   жигьи-
ларин игитваларикан кми-
кмиди хабрар гъюру, дурари 
женгнан гъуллугънаъ ва-
тандиз вафалувал улупбаз 
лигну, абйир-бабариз ва 
райондин администраци-
яйиз Чухсагъулин кагъзар 
гъюру. Жвуван халкь, Ватан 
бадали намуслувалиинди 
эскервалин буржи лайикьлу-
ди тамам апIрувализ лигну, 
хайлиндар медалариинди 
ва орденариинди лишанлу 
гъап1ну ва апIура. Гьаму 
бицIи макьалайиъ узу улихь-
на йигъари кьюб гьяфтайин 
муддатназ отпускдиз дуф-
найи СВО-йин иштирак-
чи Камил Къамбаровдикан 
ктибтуз ккундузуз.

Думу 2000-пи йисан Хю-
рикк гъулаъ машгьур тики-
лишчи Къамбар ва халачачи 
Сабират Къамбароварин 
хизандиъ бабкан гъахь-
ну. 2017-пи йисан дугъу    
Хюрккарин Р. Гьясановдин 
ччвурнахъ хъайи кьялан 
мектеб ккудубкIну. 2018-
2019-пи йисари нубатнан 
призывдин бинайиин алди, 
РФ-йин яракьлу кьуввата-
риъ гъуллугъ гъапIну. Думу 
йисари К. Къамбаровди 
Московский областдиъ ер-
лешмиш дубхьнайи частнаъ 
гъуллугъ гъапIну.

Чан нубатнан призыв-
дин къайдайиинди тамам 
апIурайи гъуллугънан вахт 
ккудубкIган, 2020-пи йи-
сан Москвайиъ ерлешмиш 
дубхьнайи Оборонайин Ми-
нистерствойин сухопут-
ный жюрейин кьушмарин 
31135-пи нумрайин женгнан 
частнаъ контрактдин къай-
дайиинди гъуллугъ апIуз 
йикьрар йитIуру.

Ислягь йигъар хьади гъюруганси ибшри

К.Къамбаров хусуси мет-
леб айи женгнан операция 
ккебгъу йигъланмина ду-
шваъ иштирак шула.

-Луганский областдин 
«Конянский» терефнаъ 
гъягъюрайи женгариъ ача. 
Ихь ругариинна алжагъу-
райи ВСУ-йин нацистари-
хьан ихь ругар уьрхюрача. 
Ухьуз аьгъюганси, Урусат-
дин эскрари ихь чвевалин 
республикйир нацистари-
хьан азад ап1ура, душвариъ 
дуланмиш шулайи агьалйир 
ислягь уьмрихъна хура, вуш-
ра нацистарин гьяракатар 
яваш шуладар. Дурариз, 
кьяляхъ дуфну, чпин терс 
метлебар тамам апIуз ккунди 
ими. Кми-кмиди алжагъбар 
апIуру. Ич вазифа дурар 
дерккуб ву, - гъапнийи жи-
гьил эскри.

Мугъаз СВО-йин гьядис-
йир кIваин апIуз ккунди 
адайи. Йиз суалари му-
гъан кIваз ужуб дару тясир 
апIурайиб аьгъю шуйи, гьад-
диз гизаф суалар тувундайза. 
Дявдин улхьан жергейиъ, 
душмандин гюллйирикк 
хьувал – му рягьят ляхин 
дар. 

-Гъийин деврин дявдиъ 

варитIан жинжал ва къур-
хуллу яракь дронар ву. Ду-
рар, увузра хабар дарди, яв 
кIул`ин дийигънади шулу. 
Дурариз дярякъру йишва-
хьинди гьитIикIну ккунду, 
- пуз даккундиси  гъапнийи 
К. Къамбаровди.

К. Къамбаровдиз сержант-
валин звание а. Отпускдиан 
гъушган, дугъу кьюб гьяф-
тайиъ чпин частнан полигон-
диин гьюжум ап1баз эскрар 
гьязур апIру инструкторва-
лин вазифйир тамам апIиди 
- командованиейи  дугъаз 
гьациб ихтибарвал дап1на. 

Отпускназ гъяйиз улихьна 
чан регьберваликк ккайи 
эскрарихъди заан дережа-
йин женгнанна ватанпер-
вервалин тербияйин ляхин 
гъабхбаз ва швнуб-саб раж-
ну нацистарин алжагъбар 
дерккбаъ гъазанмиш гъапIу 
хъуркьувалариз лигну, РФ-
йин Оборонайин Министрин 
Приказдиз асас вуди, думу 
«Женгнан дуствал мюгькам 
ап1баз лигну» медализ ла-
йикьлу гъахьну.

Мушвахъди саб ужувлан 
мялуматра тувиш, ужу шул, 
кIурза. Отпускдиз дуфну 
имиди июль вазлин 28-пи 
йигъан  дугъу сумчир дапIну 
- Камилина Мадинайи цIийи 
хизан ккебгъну.

Жигьилар му важиблу гья-
дисайихъди тебрик апIури, 
дурариз мюгькам сагъвал, 
цIийи хизандиъ хушбахтвал, 
гележегдиъра ужувлар, бах-
тар ва шадвалар хьуб ккун 
апIурхьа. Ихь эскрар, хусуси 
метлеб айи женгнан  опера-
цияйиъ гъалиб духьну, ухьуз 
варидиз ислягь йигъар хьади 
гъюруганси ибшри.  

Гьяжимягьямед 
Гьяжиев.

 Хюрикк гъул.

СВО-йиъ заан наградайиз 
лайикьлу гъахьну

2022-пи йисан октябрь вазли 
чан хушниинди гъушнийи. 
Юсуф Аьлимягьямедовдиз 
шубур биц1ир а.

Отпускдиз гъафи вахтна, 
дугъахъди райондин глава 
Мягьямед Къурбанов гю-
рюшмиш гъахьнийи.

«Райондин администра-
цияйин коллективди Юсуф 
заан наградайихъди тебрик 
ап1ура. Учу Юсуф СВО-
йиъра учв айи командайин 
лайикьлу член вуйивалиин 
гизаф рази вуча. Думу гьар-
ган заан пишекарвалиинди 
тафавутлу шуйи, гьадди 
дугъаз СВО-йин шараита-
рихьна ухди вердиш хьузра 
мумкинвал тувну.

Дугъу чан ляхин,  СВО-
йин зонайиъси, отпускдиз 
гъафиган райондиъра давам 

ап1уру. Юсуф аьхю шулайи 
наслиз ватанпервервалин 
тербия тувбаъ активно иш-
тирак шула. Учу райондин 
жигьиларихъди, мектебариъ 
урхурайидарихъди, юнар-
мейцйирихъди дугъан гю-
рюшмишар тешкил ап1ури 
шулча. Биц1идариз СВО-
йин гьялнакан дидин иш-
тиракчйирикан ебхьуб ма-
рагълу ву», - мялум гъап1ну 
райондин глава Мягьямед 
Къурбановди.

Мягьямед Къурбанов-
ди гьацира ихь райондиан 
СВО-йиъ сад-швнур агъзур 
жигьил иштирак          шу-
лайиваликан ва дурари чпин 
вазифйир лайикьлуди тамам 
ап1урайиваликан гъапну.

 Аь. РАШИДОВ.

 Тярифназ гъуллугъ ап1урайидарикан сар

дуфнайи гьялназ дилигну, 
дикъатниинди, лазим ву-
йиси, думу месэла гьял ап1уз 
аьгъю эскерси улупну. Женг-
нан месэлйир гьял ап1ру 
вахтна мугъак гьарсариз 
хас дару к1убанвал, фида-
карвал, гуч1 дарувал ашкар 
шулу. Ичв бай имбу эскрариз 
нумуна ву.

Учу ихь уьлкейиъ гьамц-

дар кьягьял 
ватанперве-
рар айива-
лиин уткан 
вуча. Рауф 
Х е й р у л -
л а е в и ч д и 
ч а н  д и р -
баш`вали -
инди, фида-
карвалиин-
ди халкь ва 
уьлке бадали 
жанра гья-
йиф дара-
п 1 р у  ч а н 
В а т а н  в а 
халкь ккуни 
б а й  т е р -
б и я л а м и ш 
гъап1у чан                
абйир-баба-
рин адресназ 
г ь а м ц д а р 
гьюрматлу 

гафар гъазанмиш дап1на.
Учвуз гьамцир Урусатдин 

Федерацияйин ватанпервер 
ччвур лайикьлуди ва намус-
луди гъабхурайи бай тер-
бияламиш ап1баз лап к1ва-
ант1ан аьхю       чухсагъул. 
Учвуз жандин мюгькам 
сагъвал ва ярхи уьмур ккун 
ап1урча.

Войсковой частнан ко-

мандование».
Райондин глава Мягьямед 

Къурбановдин адресназ гъа-
фи кагъзиъ гьамцдар гафар 
дидик1на: «Гьюрматлу Мя-
гьямед Сиражутдинович! 
Ичв ватанагьли, Дагъустан 
Республикайин Табасаран 
райондин Мягьрягъ гъулан 
агьали Рауф Хейруллаевич 
Ильясовди ич частнаъ гъул-
лугъ ап1ура. Ватан уьбхбан 
буржи дугъу намуслувалиин-
ди тамам ап1урайиваликан 
аьхю утканвалиинди учвуз 
мялум ап1урача.

Украинайиъ спецопера-
цияйиъ ислягь халкь на-
цистарихьан уьбхбаъ чав 
гъуллугъ ап1уз хъюгъю садпи 
йигъариланмина мугъу учв 
анжах ужуб терефнахъан 
улупура. Урусатдин Федера-
цияйин ватанпервер ччвур 
мугъу лайикьлуди гъабхура. 
Гьамцдар, ужуб хасият 
хъайи, дирбаш инсанарин 
гьунарариинди Ватандин 
Аьхю дявдин йисари, крас-
ноармейцйири фашист чап-
хунчйирин юкьв гъюбгъну, 
гьаци вуйиган, нацизмйин 
ц1ийи алап1увал ухьхьанра 
дебккуз хьибди. Чан кьягьял-
валиинди, гьунарариинди 
ва к1убанвалиинди Рауф 

Хейруллаевичди учв ва Та-
басаран район варит1ан 
тярифнан ва гьюрматнан 
гафариз лайикьлу гъап1ну.

Учухъди женгнан гъул-
лугънаъ чан буржйир ла-
йикьлувалиинди тамам 
ап1ури, ичв ватанагьлийи 
ихь гъалибвал багахь ап1у-
райивализ аьхю аферин. 
Му жигьилин гьунарарикан 
мугъан хизандиз, гъуланда-
риз ва райондин агьалйириз 
мялум ап1уб ккун ап1ураза. 
Учвуз мюгькам сагъвал, 
ужувлар ва ислягьвал ишри.

Частнан командир».
Ихь ватанагьлийирин 

тярифназ лайикьлу гъул-
лугъну, гьелбетда, фунур 
касдинра юк1в шад ва уткан 
ап1уру, абйир-бабарин ва 
багъридарин хъана артухъ-
ди. Ав, СВО-йиъ гъуллугъ 
ап1урайи жигьиларин ара-
йиъ гьамциб тярифназ ла-
йикьлударин жергйир яркьу 
шула. СВО-йиъ гъуллугъ 
ап1урайидар, гъалибвал 
гъазанмиш дап1ну, багъри 
хизанариз кьяляхъ гъюру 
йигъар улуркьуз кьан да-
рибшри!

 Фарзилат 
РАЖАБОВА.

 Спорт

Командайиинди гъалиб гъахьну

лин натижайиъ гъулаъ айи 
биц1идарин кьадар ц1иб 
вуйивали  душваъ мектебдин 
яшнакк ккуркьайиз вуйи об-
разованиейин типовой идара 
дивуз мумкинвал туврадар. 
Думу гьялнаан удуч1вуб 
метлебниинди, мектебдин 
гъвалахъ аьхю яшнан биц1и-
дариз мектебдиз гъягъяйиз 
вуйи гьязурлугвалин де-
стйир тешкил ап1бан теклиф 
дивнийи.

Сходдиъ гьацира гьаму 
вахтна вари райондиз аид 
вуйи гъулан мяишатдин 
жилариин тикмиш гъап1у 
хуларин эйсйирихьан их-
тиярар тасдикь ап1урайи 
документар гъадагъуз дар-
шулайиваликанра гъапнийи.

Мягьямед Къурбанов-
ди ачухъ гъап1нуки, гьаму 
вахтна гъуларин генпланар 
кьабул ап1ура. Жилин уча-

тистари табасаран халкь-
дин мяълийир гъап1ну, хъа 
илимдин интеллигенцияйи 
Табасаран райондин тарих-
дин машгьур вахтарикан 
ктибтну.  Государствойин 
Табасаран драмайин театрин  
вакил, РД-йин лайикьлу аьр-
тист Ризван Эскеровди «Гъа-
ла» спектаклйиан Рустам 
Кьадийин монолог гъурхну.

«Саб вуйи Урусат» парти-
яйиз жямяаьтлугъдин кюмек 
тувбан штабдин биц1и залиъ 
табасаран милли кухняйин 
фестиваль тешкил дап1найи, 
аьшкь айидарихьан вари-

Улихьна йигъари Къурагь 
райондин Кумук гъулаъ 17 
йисахьна яш вуйи жива-
нарин арайиъ урус шашк-
йириан районарин арайиъ 
вуйи соревнованйир к1ули 
гъушнийи. Думу соревно-
ванйириъ Дербент, Къурагь 
ва Табасаран районариан 16 
спортсмен иштирак гъахь-
ну. Соревнованйириъ 7 тур 
уйнамиш гъап1ну. Табаса-
ран райондиан вуйи живан 
спортсменари 7 туриъ, шак 

адарди гъалибвал гъазанмиш 
гъап1ну. Урч1вуд йисаъ айи 
Мухаммед Гьясанбегов гьар-
саб туриъ гъалибвал гъазан-
миш ап1биинди турнириъ 
варит1ан улихь гъахьну. 
Кьюбпи йишваз 5,5 очко 
гъазанмиш ап1биинди 11 
йисаъ айи Альфия Ражабова 
удуч1вну, хъа шубубпи йишв 
4,5 очко гъазанмиш гъап1у 
урч1вуд йис яшнаъ айи Къа-
зимягьямед Гьяжимягьяме-
довди гъазанмиш гъап1ну.

Т у р н и р и ъ 
г ъ а л и б  г ъ а -
хьи спортсме-
нар вари Къу-
рагь райондин 
администрация-
йин терефнаан 
Гь ю р м а т н а н 
грамотйирихъ-
ди, медаларихъ-
ди ва кьиматлу 
пешкешарихъди 
лишанлу гъап1-
ну.

Т у р н и р и ъ 
иштирак гъа-

хьи шубред спортсменарра 
Урусатдин спортдин мастер 
Исмяил Исмяиловдин тер-
биячйир ву.

Гъит гележегдиъ му живан 
спортсменариз хъана аьхю 
хъуркьувалар ишри!

 Фарзилат 
РАЖАБОВА.

Шиклиъ: гъалиб гъаб-
хьи живан спортсменарин 
команда чпин тренерихъди 
ва турнирин тешкилатчи-
йихъди

Табасаран райондин Йигъ к1ули гъубшну
(Эвел 2-пи машнаъ.) дихьан милли хурагарикан 

ит1уз шуйи.
Табасаран райондин глава 

Мягьямед Къурбановди се-
ренжемдин иштиракчйириз, 
хялариз чухсагъул мялум 
гъап1ну. Дугъу гьацира думу 
серенжем гьаму йисан сен-
тябриъ къайд ап1банди вуйи 
райондин 95 йис хьпан  се-
ренжемдин улихь чан саягъ-
нан репетиция вуйиваликан 
гъапну.

Чапдиз  гьязур гъап1ур
АЬ. РАШИДОВ.

Н. РЯГЬИМОВДИ
 гъиву шиклар.

Гъулан гележегдин артмиш’валин  месэлйир гьял гъап1ну

стокариина ва хуларин хусу-
сиятарин ихтиярар  тасдикь 
ап1урайи документар думу 
терефнаан гъахурайи ляхнар 
ккудук1иган ва гъуларин по-

селенйирин сяргьятар яркьу 
гъап1иган хьиди.

Сходдин аьхириъ район-
дин главайи СП-йин жямя-
аьтлугъ уьмриъ заан актив-

вал улупу саб жерге агьа-
лйириз Чухсагъулин кагъзар 
тувну.

 Хусуси мялумат.
 Н. РЯГЬИМОВДИ

(Эвел 2-пи машнаъ.)

«Табасарандин сес» га-
затдин редакцияйин кол-
лективди, душваъ гизаф 
йисари отделин редакторди 
гъилиху, гьамус райондин 
администрацияйин пресс-
центриъ лихурайи Эльмира 
Рамазановайин жилир 

Закир
вахтсузди кечмиш хьувал 

дерин пашманвалиинди мя-
лум ап1ури, дугъаз, дугъан 
хизандиз ва багахьлуйи-
риз башсагълугъвал ккун 
ап1ура.

Саб гьяфтайиъ 
25 ДТП гъахьну 
Дагъустан Республикайин 

рякъяриъ 29-пи июлиан 4-пи 
авгъустдиз 25 ДТП регистрация 
гъап1ну. Дурарин натижайиъ, 
региондин Госавтоинспекци-
яйи мялум гъап1ганси, 3 кас 
гъак1ну, 31 касдиз, гьадму 
гьисабнаан 5 биц1ириз,  жюрбе-
жюр дережайин зийнар гъахь-
ну.

Рякъяриъ гьаракат ап1бан 
къайдйир тамам ап1инай! Учву 
ва ичв багахьлуйир бедбахтва-
лихьан уьрхяй!

 СМИ.


